
யாஜுஷீ ம்ரு’த்யுலாங்கூ³லவித்³யோபநிஷத்

ௐ ஸஹநாவவது ॥ஸஹநௌபு⁴நக்து ॥
ஸஹ வீர்யம் கரவாவஹை ॥
தேஜஸ்விநாவதீ⁴தமஸ்து மா வித்³விஷாவஹை ॥
ௐ ஶாந்தி: । ஶாந்தி:॥ ஶாந்தி:॥।
ௐ ஏகதா³ மஹாகைலாஸே ஸுகா²ஸீநம் மஹாதே³வமுபக³ம்ய ப்ரணிபத்ய
போ⁴ ப⁴க³வந் ம்ரு’த்யுலாங்கூ³லவித்³யாமநுப்³ரூஹீத்யுவாச வஸிஷ்ட:² ।
அதா²ஹ ப⁴க³வாந்மஹாதே³வோ ம்ரு’த்யுலாங்கு³லவித்³யாம் வக்ஷ்யாமீதி ।
ம்ரு’த்யோஸ்ஸமயாவபோ³த⁴நாத் ம்ரு’த்யுலாங்கு³லமித்யுச்யதே ।
அஸ்யா:ஶ்ரீம்ரு’த்யுலாங்கூ³லவித்³யாயா: உலூகநாங்க³நோ ப⁴க³வாந்ரு’ஷி: ।
அநுஷ்டுப்ச²ந்த:³ । ம்ரு’த்யுலாங்கூ³லோ தே³வதா । க்லாமித்யாதி³ந்யாஸா: ।
॥ த்⁴யாநம் ॥
நீலபர்வதஸங்காஶ ருத்³ரகோபஸமுத்³ப⁴வ ।
காலத³ண்ட³த⁴ர ஶ்ரீமந்வைவஸ்வத நமோऽஸ்து தே ॥
அதா²தோ யோக³விந்யாஸோ மது⁴வாதி³நீ அஹங்காரோ நாஹங்காரஸ்ய ॥
ரு’தँஸத்யம் பரம் ப்³ரஹ்ம புருஷம் க்ரு’ஷ்ண பிங்க³லம் ।
ஊத்⁴வரேதம் விரூபாக்ஷம் விஶ்வரூபாய வை நமோ நம:॥
லமித்யாதி³பஞ்சபூஜா ।
இயம் வித்³யா ஸாயம்ப்ராத:ஸந்த்⁴யயோருபஸ்தா²நாத்பூர்வம்
விஸ்த்ரு’தாங்கு³ஷ்ட²தர்ஜநீமுத்³ரயா ஸவ்யம் பாணிம் பூ⁴மௌ விந்யஸ்ய
த³க்ஷிணாபி⁴முக²ம் ஶிஷ்டைர்ஜப்யதே ।ஸ்வாந்த்யகால ஜ்ஞாநமபி
ஸுகரமஸ்யா ஜபாநுஷ்டா²நேந இத்யப்யாஹுஶ்ச மாந்த்ரிகா:॥
॥மூலமந்த்ர:॥

ௐ நமோ ப⁴க³வதே உமாபதயே வரவ்ரு’ஷப⁴ பே²நகபோலாய
பஶுபதயே நமோ நம:॥
இதி ஸ்ம்ரு’தே ம்ரு’த்யுலாங்கூ³லே ப்³ரஹ்மஹாऽப்³ரஹ்மஹா ப⁴வதி ।
ஸ்வர்ணஸ்தேயீ அஸ்தேயீ ப⁴வதி ।ஸுராபாயீ அபாயீ ப⁴வதி ।
கு³ருதல்பகா³மீ அகா³மீ ப⁴வதி । அப்³ரஹ்மசாரீ ஸுப்³ரஹ்மசாரீ ப⁴வதி ।
ஏகவாரேண ஜபித்வா அஷ்டோத்தர ஶதஸஹஸ்ரலக்ஷ கா³யத்ரீ ஜப ப²லாநி ப⁴வந்தி
।
அஷ்டௌ ப்³ராஹ்மணாந் ஸம்யக்க்³ராஹயித்வா- ப்³ரஹ்ம லோகமவாப்ரோதி ।
யதி³ கஶ்சிந்ந ப்³ரூயாத் -குஷ்டீ²குநகீ² ப⁴வதி ।
தீ³யமாநோ ந க்³ரு’ஹ்ணீயாத் அந்தோ⁴ ப⁴வதி ।ஷட்³பி⁴ர்மாஸை: ப்ரமுச்யதே ।
ஸ்த்ரீணாம் யோநௌ -அஹரஹ: ப்ரயுஞ்ஜாந:ஸர்வாத்பாபாத்பூதோ ப⁴வதி ।
ம்ரு’த்யு: ப்ரீயதாம் । ம்ரு’த்யுர்நீலகண்ட:² । அபரிமிதமாயுர்ப⁴வதி ।
ஶதவர்ஷாணி ஜீவந்தி । நஶ்யதி மந்த்ரோ நஶ்யதி தந்த்ரோ நஶ்யதி யந்த்ர: ।
ந ச புநராவ்ரு’த்யா । யதி³ புநராவ்ரு’த்யா ரு’ஷீணாம் குலே மஹாமேதா⁴வீ ப⁴வதி ।
இத்யாஹ ப⁴க³வாந்மஹாதே³வோ வஸிஷ்டா²யேத்யுபநிஷத் ॥
ௐ ஸஹநாவவது ॥ஸஹநௌபு⁴நக்து ॥
ஸஹ வீர்யம் கரவாவஹை ॥
தேஜஸ்விநாவதீ⁴தமஸ்து மா வித்³விஷாவஹை ॥
ௐ ஶாந்தி: । ஶாந்தி:॥ ஶாந்தி:॥।

